
| Liego Maradona

| ed a tha iomadach bliadhna
ann bho sguir Diego Maradona a
chluich ball-coise, tha moran
fhathast dhen bheachd gur e an
cluicheadair a b’ fhearr a bha
ann a-riamh. Ged a tha e air a
bhith an sas ann an iomadach
sgaineal na bheatha phearsanta
agus na chluicheadair, ’'s ann
mar shar-chluicheadair ball-
coise as fhearr a tha cuimhne
air.

Toiseach tpiseachaidh

F{_ugadh Diego Armando Maradona
ann an 1960 agus coltach ri
iomadh cluicheadair ball-coise
eile bho Argentina agus
Aimeireaga a Deas, b' ann bho
theaghlach gu math bochd a bha
e. B' ann air sraidean baile
Seantaidh, faisg air priomh-
bhaile Argentina, Buenos Aires,
a thoisich e air ball-coise a
chluich. Anns a’ bhaile far an
deach arach bha na taighean air
an togail le fiodh agus iarrann
agus cha robh uisge no dealan
anns na taighean aig a h-uile
duine. Bhiodh Diego a’ cluich
anns na sraidean am measg nan
taighean agus an t-salchair. Ach
bha e gu math follaiseach gun
robh rudeigin sonraichte mu
dheidhinn. Chaidh a thaghadh le
fear de phriomh sgiobaidhean na
duthcha, Argentina Juniors,
nuair a bha e 10 bliadhna a
dh’aois. Cha robh Diego ach 15
nuair a chluich e an toiseach
dhan sgioba ann am priomh lig na
duthcha. 'S e fear dhe na
cluicheadairean a b’ o0ige ann an
duthaich sam bith a chluich ann
am priomh lig.

n déidh a bhith a’ cluich do
sgiobaidhean proifeiseanta ann
an Argentina airson coig
bliadhna, agus ann an Cupa na
Cruinne anns an Spainn, ghluais
e gu Barcelona ann an 1982. Aig
an am sin, b’ e an cluicheadair
a bu daoire a bha ann a-riamh
‘s e a’' cosg £5 millean dhaibh.
Bha e a’ cluich do dh’iomadach
sgioba anns an Roinn Eorpa ach
s cinnteach gur ann an sgioba
Napoli, anns an Eadailt, as
measail a tha an luchd-leantail
air fhathast. Bha e a’ cluich
dhaibh airson seachd bliadhna
agus bhuannaich iad Lig na
h-Eadailte da thuras a bharrachd
air Cupa na h-Eadailte
cuideachd. Cha robh Napoli
a-riamh air a bhith cho
soirbheachail agus bha buaidh
mhor aig Maradona air sin.

Lamh Che

[3 ann am Meagsago a bha Cupa
na Cruinne air a chumail ann an
1986 agus gun teagamh sam bith,
b' e Maradona an cluicheadair a
b’ fhearr. Ach, ged a bhuannaich
Argentina Cupa na Cruinne

a’ bhliadhna sin, ’‘s ann airson
a’' gheam an aghaidh Shasainn as
fhearr a tha cuimhne aig daoine
air Diego. Fhuair Diego da
thadhal — aon fhear le laimh
agus fear eile le bhith a’ ruith
bho mheadhan na pairce seachad
air cluicheadairean Shasainn
agus a’ cur a’ bhuill dhan lion.
An déeidh a’ ghéam nuair a chaidh
fhaighneachd dha mun tadhal a
chuir e le laimh cha tuirt Diego
ach “Mas e lamh sam bith a bha
ann, ’'s e lamh Dhé a bha ann!”

’ Orignadh

@ ed a lean Maradona air

a' cluich gu 1997, cha b’ e an
aon chluicheadair a bha ann. Bha
trioblaidean aige le shlainte
agus ann an 1991 agus a-rithist
ann an 1994 chaidh a chasg bho
bhith a’ cluich airson
drogaichean a ghabhail. Bha a
bheatha mar chluicheadair aig
ard-ire a’ tighinn gu crich agus
bha trioblaidean pearsanta agus
ionmhais air milleadh mor a
dhéanamh air a bheatha. Fiu ’s
aon turas nach do loisg e air
neach-naidheachd le gunna-aeir
an deidh, na bheachd-san, iad

a’ cur nan srodnan aca ro
dhomhainn dhan bheatha
phearsanta aige.

Urachadh

ed a bha trioblaidean ann am
beatha Mharadona fad moran
bhliadhnachan, tha e a-nis air
obair ur fhaighinn dha fheéein.
Ged nach bi e a’ cluich ball-
coise proifeiseanta tuilleadh,
tha e gu mor an sas anns

a’' gheam. Bidh e a’ bruidhinn
mu bhall-coise air an
telebhisean anns An Spainn, An
Eadailt agus ann an Argentina.
Tha daoine a-nis

a’ cuimhneachadh air a-rithist
airson a chomasan miorbhailteach
le ball seach airson
trioblaidean pearsanta sam bith
a bha aige. Chan eil teagamh
nach eil Diego Maradona, a bha
a’ cluich am measg nam bothan na
bhalach 6g, air cliti agus urram
a chosnadh dha fheéin airson cho
math agus a bha e air ball-
coise.

.atha Breith
30/10/1960

o0 as a tha e?

Argentina

Agis a thoisich e air cluich mar
phroifeiseaniach.
15

Teaghiach
Bho theaghlach air leth bochd.

Cuaisean
Cuach na Cruinne, 1986
Lig na h-Eadailte




